
Nere arima senda, Jauna, zuri bekatu egin baitu.

Dohatsu zinez dohakabentzat ona dena,
Egun beltzean bere begira hor du Jauna.
Emanen dio Jaunak bizia, zoriona,
Bere oinaze ogean duke lagun Jauna.

Otoi, diot nik, urrikal zaite nitaz, Jauna,
Senda nezazu baitut bekatu nik egina.
Nitaz etsaiek zer nahi gaizki derasate :
Noiz hilen da noiz, eta behingotz joanen ote ?

Bainan zu, Jauna, urrikal nitaz, xutik ezar ;
Ezautuko dut, bai nere alde zarela zu.
Oso osorik, nauzu, Jainkoa, zuk zainduko,
Zuk ezarriko zure lorian sekulako.

